LAMPIRAN K
TERMA RUJUKAN

1. OBJEKTIF
Objektif utama pembangunan sistem ini adalah untuk mengurus dan menyampaikan maklumat penyelidikan kepada Ahli Parlimen. Sistem ini bertindak sebagai medium utama penyampaian maklumat kepada Ahli Parlimen bagi membantu tugasan mereka sebagai Ahli Parlimen dengan lebih berkesan dan efisyen.
2. LATAR BELAKANG 
2.1 Terdapat pelbagai pendekatan yang boleh digunakan oleh sesebuah organisasi dalam usaha untuk menyedia dan merekod maklumat yang dikehendaki oleh klien. Sebagai contoh, permohonan mendapatkan maklumat daripada sebuah organisasi adalah melalui kaedah manual iaitu dengan mengisi borang, menaip permohonan menggunakan medium telekomunikasi seperti sistem pesanan ringkas (SMS) atau surat elektronik (e-mel).

2.2 Pengurusan penyelidikan menggunakan kaedah manual berdepan dengan beberapa limitasi termasuklah berkaitan penyimpanan dokumentasi kerana kurang sistematik dan tidak mesra alam sekitar  dengan penggunaan kertas yang tinggi. 

2.3 Sebagai penyelesaian, kaedah yang lebih sistematik dengan menggunakan kaedah sistem pakar perlu dibangunkan bagi melancarkan proses permohonan klien sejajar dengan perkembangan teknologi masakini. 

2.4 Pada tahun 2018 ini, Bahagian Penyelidikan Dan Perpustakaan (BPP) meneruskan hasrat untuk mensasarkan penggunaan sistem pakar sepenuhnya berdasarkan Modul Sasaran Kerja Tahunan (SKT) yang telah ditetapkan. Sistem ini dikenali sebagai Sistem e-Perkhidmatan Penyelidikan Parlimen atau dengan nama e-PRS (Electronic-Parliamentary Research Services) ini merupakan keperluan yang komprehensif bagi memenuhi permintaan klien di samping mengurus dan menyimpan rekod dengan lebih sistematik dan teratur. Sistem yang bakal dibangunkan haruslah serasi dengan perisian semasa yang digunakan oleh Parlimen Malaysia.

2.5 Kaedah automatik ini diharap mampu mengurangkan risiko kesilapan yang biasa berlaku dalam sistem manual, dan membolehkan pengagihan tugasan dan permohonan diuruskan dengan lebih berkesan dan efisyen.

2.6 e-PRS merupakan sistem yang berupaya memberikan perkhidmatan atas talian (online service) dan bakal memberi kemudahan untuk memenuhi kehendak klien. Dengan kewujudan Sistem e-PRS ini, kepuasan dan keperluan klien dapat dipenuhi.
2.7 Sistem ini mampu memproses permohonan klien yang terdiri daripada:

·  Ahli Dewan Rakyat (ADR),

·  Ahli Dewan Negara (ADN), 

·  Bahagian Perhubungan Antarabangsa dan Protokol (BPAP), Parlimen Malaysia (khusus bagi permohonan tugasan yang melibatkan penyediaan Ikhtisar dan Nota Percakapan).

2.8 Jika dilihat secara perbandingan, institusi Penyelidikan Parlimen di luar negara telahpun menggunapakai teknologi terkini dengan mewujudkan sistem dan medium penyampaian penyelidikan yang lebih berkesan. Sehubungan itu, adalah menjadi keperluan kepada Parlimen Malaysia untuk menggunakan Sistem e-PRS agar perlaksanaan penyelidikan dapat diselaraskan dengan perkembangan semasa pusat penyelidikan di beberapa buah Parlimen seluruh dunia. 

3. KEPERLUAN PEROLEHAN

Cadangan perolehan ini adalah bertujuan untuk:

3.1 Menggantikan sistem pengisian borang secara manual kepada Sistem e-PRS yang lebih terurus dan boleh diakses di mana sahaja. Sistem tersebut haruslah:

i. Mudah digunakan dan mesra pengguna.

ii. Paparan skrin yang lebih jelas dan menepati kehendak keperluan pengguna.

iii. Paparan sistem yang lebih moden dan dinamik.

iv. Kemampuan penyimpanan dan keseragaman data yang lebih tepat dan pantas serta mempunyai rekabentuk pangkalan data yang lebih baik.

v. Kemampuan untuk diintegrasi dengan laman Portal Rasmi Parlimen Malaysia sedia ada.

vi. Sistem mampu dikemaskini oleh pentadbir terpilih yang terdiri daripada SUB BPP atau penyelidik yang ditugaskan.
vii. Pentadbir sistem mempunyai modul khas bagi mengurus dan mengemaskini Sistem e-PRS dari semasa ke semasa mengikut keperluan Bahagian.

3.2 Penyebutharga mesti mempunyai kepakaran dalam bidang Sistem Pakar dan mempunyai kemahiran dalam sistem pemprosesan data.

3.3 Penyebutharga mesti berupaya mengatasi isu-isu berbangkit sepanjang penggunaan Sistem e-PRS dalam tempoh jaminan (warranty) berlangsung.

3.4 Membantu dan memudahkan BPP menyediakan dokumen-dokumen penyelidikan yang lebih komprehensif mengikut keperluan dan kehendak klien.
3.5 Membantu melancarkan pengurusan dokumentasi penyelidikan yang sistematik mengikut nombor rujukan/siri yang ditetapkan oleh Sistem e-PRS secara automatik.
3.6 Penerangan ringkas aliran proses bagi Permohonan Penyelidikan oleh Pengguna (Ahli Dewan Rakyat (ADR) dan Ahli Dewan Negara (ADN)) adalah seperti di Rajah 1 sementara aliran proses bagi Permohonan Ikhtisar dan Nota Percakapan adalah seperti di Rajah 2.
[image: image1.emf]
Rajah 1: Permohonan Penyelidikan oleh Pengguna (Ahli Dewan Rakyat (ADR) dan Ahli Dewan Negara (ADN)).

Rajah 2: Permohonan Ikhtisar dan Nota Percakapan.

PAGE  
5

